
Misolo tena an’i 

Jesoa
Nipetraka teo amin’ny laharana 

voalohany tao amin’ny trano 
fiangonana i David ary nangovin-
govitra ny tongony. Natahota-
hotra izy.  Vao niala tao amin’ny 
Kilonga izy ary lasa diakona. 
Handeha hampiseho an’i 
David sy ireo ankizilahy hafa 
11 taona ny fomba fizarana 
ny fanasan’ny Tompo ireo 
ankizilahy zokiny.

Ny autisme an’i David 
indraindray dia nahaton-
ga azy ho sarotra nianatra 
zava- baovao. Sarotra tami-
ny ny niala avy tao amin’ny 
Kilonga. Ary izao dia toa 
nampatahotra ny nizara ny 
fanasan’ny Tompo. Ahoana 
raha manao zavatra tsy mety 
izy ka ihomehezan’ny olona?

Nipetraka teo akaikin’i David 
i Jacob, iray amin’ireo ankizilahy 
zokiny. “Faly izahay manana anao miaraka aminay,” 
hoy i Jacob. Nomeny “paika tanana” i David. “Ho 

mety tsara ny hataonao.”
Nitsiky i David. Nahatonga azy 

hahazo aina kokoa izany.
Nampiseho ny zavatra atao 

tamin’ireo ankizilahy 11 taona 
ireo ankizilahy hafa. Nasehony 
azy ireo izay aleha sy ny lahara-
na hizarana. Nanao fanazaran- 
tena nandeha teny amin’ireo 
lalantsara tao amin’ny trano 
fiangonana izy ireo. Naseho-
n’izy ireo an’ireo ankizilahy 
ireo ny fihazonana ny lovian’-
ny fanasan’ny Tompo.

“Neny, jereo ange e!” Hoy i 
David rehefa tonga tany an- 
trano. Nampiakariny ny san-

driny. “Toy izao no nihazonako 
ny lovia. Am- pitandremana 

tahaka izao. Satria misolo tena 
an’i Jesoa aho, ary te haneho ny 

fanajako aho.”
Nanao fanazarana niaraka tami-

n’i David sy ireo ankizilahy hafa ireo zatovolahy 
taorian’ny fotoam- bavaka tamin’ny alahady sy 

nandritra ireo fiaraha- mientana amin’ny hariva. 
Nandeha tamin’izay tokony nalehany izy ireo. 
Nanao fampiharana ny fihazonana ny lovia i David.

Tsy ela dia tonga ny andro hizarany ny fanasan’-
ny Tompo voalohany indrindra.

“Inona no tsapanao momba izany?” Hoy i Dada 
nanontany.

“Mbola matahotra aho,” hoy i David.
“Andeha horesahana ny zavatra nataonao hio-

manana,” hoy i Dada.
“Namaky ny soratra masina momba ny fisorona-

na isika mianakavy,” hoy i David. “Ny hoe mihazo-
na ny fisoronana dia midika hoe misolo tena an’i 
Jesoa aho. Notapahiko ny hohoko mba ho tsara 
jerena ny tanako. Ary nanao fanazarana betsaka 
aho!”

“Tena tsara omana ianao izany,” hoy i Dada.
Rehefa tonga tany am- piangonana 

izy dia nipetra teny amin’ny laharana 
voalohany i David niaraka tamin’ireo 
diakona sasany. Nipetraka teo akaikiny 
i Jacob. Nieritreritra momba ny fomba 
hisoloany tena an’i Jesoa i David rehe-
fa nizara ny fanasan’ny Tompo. Ary 
ahoana raha mbola nanao zavatra 
tsy araka ny tokony ho izy izy? 
Nanopy ny masony tany amin’i 
Jacob izy dia nitsiky taminy i 
Jacob. Nitsiky koa i David dia 
nisento mafy.

Rehefa tonga ny fotoana 
nizarana ny fanasan’ny Tom-
po dia nanampy an’i David 
nanolotra ny lovia tamin’ny 
laharana vitsivitsy voalohany i 

Jacob. Faly i David fa nisy olona niaraka taminy.
Nijery ireo olona i David raha nizara ny fana-

san’ny Tompo. Maro tamin’izy ireo no niondrika 
eo am- pitoerany naneho fanajana. Ny sasany toa 
mieritreritra lalina. Nahatsapa fiadanana i David. 
Nisolo tena an’i Jesoa izy. Feno fankasitrahana izy 
fa afaka nanampy ny hafa hieritreritra momba an’i 
Jesoa Kristy. ●
Tany Etazonia no nitrangan’ity tantara ity.

